Հաղորդակցել ընտրված պաշտոնյաների հետ
Շահերի պաշտպանության քարոզարշավ անցկացնելիս հաճախ կարիք կա շփվելու ընտրված պաշտոնյաների հետ: Քարոզարշավները լավ հնարավորություններ են կապ հաստատելու ընտրված պաշտոնյաների հետ այն խնդիրների շուրջ, որոնք կարևոր են Ձեր երկրի հաշմանդամություն ունեցող անձանց համայնքի համար, և որոշ ընտրված պաշտոնյաների նույնիսկ կարելի է համոզել՝ դառնալու Ձեր քարոզարշավի դաշնակիցներ կամ կողմնակիցներ:
Ընտրված պաշտոնյաների հետ հաղորդակցելու շատ տարբեր եղանակներ կան, որոնք նկարագրված են ստորև: Հաղորդակցման մեթոդը կախված է նրանից, թե ե՞րբ եք դուք փորձում կապ հաստատել ընտրված պաշտոնյայի հետ, ու՞մ հետ եք դուք փորձում կապ հաստատել և ի՞նչ ուղերձ եք դուք ցանկանում հղել:  
Ընտրված պաշտոնյաներին հետ կապ հաստատելու տարբեր հաղորդակցման մեթոդներ 
Ընդհանուր մեթոդները ներառում են `
1. Դիրքորոշում արտահայտող նամակներ



 

2. Տեղեկատվական փաթեթներ
 

3. Ընտրված պաշտոնյաներին ուղղված նամակներ



4. Անհատական/անձամբ հանդիպումներ ընտրված պաշտոնյաների հետ




5. Հեռախոսազանգեր և տեքստային հաղորդագրություններ


6. Լրատվամիջոցների հետ աշխատանք
7. Նամակներ խմբագրին
8. Երթեր/հանրահավաքներ/ցույցեր

9. Ստորագրահավաքներ (խնդրագրեր) 
10. Հրավիրել ընտրված պաշտոնյային միջոցառման կամ այցելության 
11. Հարցեր տալ հարցուպատասխանի ժամանակ (խորհրդարանում)

12. Պաշտոնական ելույթ
13. Օրենսդրության մշակում
1. Դիրքորոշում արտահայտող նամակներ
Դիրքորոշում արտահայտող նամակը հաղորդակցման ուղեցույց է  լրատվամիջոցների, Ձեր կազմակերպության անդամների և ընտրված պաշտոնյաների հետ խոսելու համար՝ հաշմանդամություն ունեցող անձանց իրավունքների խնդրի մասին:  
Դիրքորոշում արտահայտող լավ նամակը պետք է՝ 
· Բացատրի խնդիրը
Նկարագրեք խնդիրը, որի համար դուք առաջարկում եք քաղաքական ակցիա: Օգտագործեք այնքան մեծ թվով խնդրին առնչվող (քանակական) տվյալներ, որքան հնարավոր է:
· Տրամադրի  խնդրին առնչվող որոշ ընդհանուր տեղեկություններ
Համառոտ բացատրեք, թե ինչպե՞ս է այդ խնդիրը հասունացելկամ փոփոխվել ժամանակի ընթացքում, և ի՞նչ օրենքներ են ընդունվել, կամ ի՞նչ քաղաքական ակցիաներ են արդեն տեղի ունեցել (եթե այդպիսիք կան):
· Լուծում առաջարկի
Հստակ նկարագրեք այն քաղաքական ակցիան, որը ցանկանում եք, որ ընտրված պաշտոնյան ձեռնարկի (օրինակ, աջակցի նոր օրենքին): Ակնկալեք և լուծում տվեք ցանկացած առարկություն, որը կարող է առաջանալ:
· Ունենա հստակ ժամանակացույց
Եղե՛ք կոնկրետ ճշգրիտ ժամկետների հետ կապված, որի ընթացքում դուք հույս ունենք տեսնել գործողությունը և բացատրե՛ք, թե ինչու՞ է կարևոր գործել անմիջապես:
Շատ դեպքերում դուք պետք է ունենաք դիրքորոշում արտահայտող նամակի մեկից ավելի տարբերակ: 
· Երկար տարբերակ կազմակերպության անդամների համար
Դիրքորոշման նամակի բնօրինակ, երկար տարբերակը կարող են օգտագործել Ձեր կազմակերպության անդամները, երբ վերջիններս գրում են մամլո հաղորդագրությունների և ելույթներ՝ համաժողովների համար:
· Կարճ տարբերակ ընտրված պաշտոնյաների համար
Ընտրված պաշտոնյաները շատ ժամանակ չունեն ընթերցելու համար: Հետևաբար, Ձեր նամակի հակիրճ տարբերակը պետք է լինի մեկ կամ երկու էջ: Ընդգծված/շեղագիր նշագրերով տեքստերը կարելի է կարդալ շատ արագ և հեշտ: 
· Թարգմանված տարբերակներ
Կարող է անհրաժեշտություն առաջանալ թարգմանել Ձեր փաստաթղթերը ավելի քան մեկ լեզվով կամ տրամադրել նյութերը մատչելի ձևաչափերով:
2. Աջակցության տեղեկատվական փաթեթներ
Ընտրված պաշտոնյայի կողմից աջակցություն ստանալու համար հեշտ միջոց է նրան տրամադրել  հետազոտություն այն հարցի վերաբերյալ, որի վրա դուք աշխատում եք: Խորհրդարանական մակարդակով, խորհրդարանի անդամները (պատգամավորները), ովքեր արդեն հանձնաժողովների անդամ են, հաճախ պատասխանատու են ներկայացնել օրինագծեր, որոնց մասին նրանք շատ քիչ գիտեն: Եթե դուք կարող եք օգնել նրանց՝ պատրաստելով զեկույցներ, որոնք առնչվում են Ձեր հարցերին, դուք կարող եք բարձրացնել իրենց վստահությունը, հարգանքն ու աջակցությունը՝ շահերի պաշտպանության Ձեր գործի նկատմամբ:
3. Ընտրված պաշտոնյաներին ուղղված նամակներ

Ընտրված պաշտոնյային ուղղված նամակը պետք է լինի կարճ: Այն երբեք չպետք է լինի ավելի քան մեկ ու կես էջ: Անձնական ձևաթերթի վրա գրված նամակները հաճախ ավելի մեծ ազդեցություն ունեն, քան անդեմ, տպագիր նամակները: Նամակները կարելի է ուղարկել փոստով, ֆաքսով կամ էլեկտրոնային փոստով:
Նամակագրության լեզուն պետք է լինի չեզոք: Բնական է, որ դուք խանդավառված կերպով գրեք Ձեր հարցի վերաբերյալ, բայց պետք է զգույշ լինեք, որպեսզի Ձեր նամակագրության լեզուն լինի մեղմ և հաճելի:
Լավագույն նամակները ունեն ստորև տրված ուրվագիծը՝
· Թեմայի տող (օրինակ, « Ի պատասխան: Օրինագիծ #__ հաշմանդամություն ունեցող անձանց համար նախապես պատվիրված տեղեր»)
·  Ողջույն
· Ի՞նչ եք ուզում, որ ընտրված պաշտոնյան անի
· Ո՞վ եք դուք, կամ ո՞վ է Ձեր խումբը
· Ո՞րն է խնդիրը
· Ինչու՞ է լուծում անհրաժեշտ
· Կրկնեք այն, ինչ դուք խնդրում եք ընտրված պաշտոնյայից
· Փակում
4. Անհատական/անձամբ հանդիպումներ ընտրված պաշտոնյաների հետ

Դեմառդեմ հանդիպումները ավելի քիչ պաշտոնական են և կարող են լինել ուշագրավ ու հիշարժան: Հաջողված հանդիպումների միջոցով Ձեր խումբը կարող է ստեղծել շարունակական և արդյունավետ հարաբերություններ ընտրված պաշտոնյայի հետ:
Կազմակերպել հանդիպում՝
· Պարզեք, թե ինչպե՞ս կարող եք կապ հաստատել ընտրված պաշտոնյայի հետ:
· Հանդիպում նշանակեք:
· Հարցրեք, թե որքա՞ն ժամանակ է Ձեզ տրամադրվում, որպեսզի կարողանաք պլանավորել Ձեր ասելիքը:
Պատրաստվեք հանդիպմանը՝
· Ընտրեք երկու կամ երեք բանախոսների՝ հանդիպմանը մասնակցելու նպատակով:
· Տրամադրեք համառոտ գրավոր ամփոփագիր  ձեր գործի և մի քիչ էլ Ձեր կազմակերպության առաքելության ու աշխատանքի ոլորտի վերաբերյալ:
· Ներկայացրեք մի քանի փաստեր և վիճակագրություն Ձեր հարցի վերաբերյալ: Բացի այդ, տրամադրեք մի քանի պատմություններ, որոնք նկարագրում/լուսաբանում են Ձեր փաստարկները: Պատմությունները կօգնեն ընտրված պաշտոնյաներին հասկանալ և համախմբվել Ձեր հարցի շուրջ:
· Համաձայնության եկեք, թե ե՞րբ և ի՞նչ պետք է յուրաքանչյուր անձ խոսի: 
· Փորձեք Ձեր զեկույցը/խոսքը (միմյանց համար կամ պարզապես հայելու առջև):
· Մեկին հանձնարարեք նշումներ կատարել:
· Ժամանեք առնվազն հինգ րոպե շուտ: 
Հանդիպում՝
· Կրկին հարցրեք, թե որքա՞ն ժամանակ ունի ընտրված պաշտոնյան: Պատրաստ եղեք, որ հանդիպումը կարող է տևել ավելի կարճ, քան նախապես համաձայնեցված ժամանակը: 
· Ներկայացրեք Ձեր խմբի բոլոր անդամներին և բացատրեք, թե ինչու՞ էիք դուք ցանկանում հանդիպել: 
· Փորձեք Ձեր զրույցի ուշադրության կենտրոնում պահել մի քանի հիմնական տեսակետեր: Եթե ընտրված պաշտոնյան փոխում է թեման, նրբորեն վերադարձեք Ձեր բուն ասելիքին: 
· Հարցրեք ընտրված պաշտոնյայից, թե արդյո՞ք նա ունի այլ հարցեր: Եթե Դուք չգիտեք այդ հարցի պատասխանը, հենց  այդպես ասեք և առաջարկեք գտնել պատասխանն ու վերադառնալ իր մոտ:

·  Երբեք մի զայրացեք, մի եղեք անքաղաքավարի կամ հեգնական: Հազվադեպ դեպքերում ընտրված պաշտոնյան կարող է կտրականապես չհամաձայնել Ձեր մտահոգությունների հետ: Եթե այդպես է, կրկնեք Ձեր հիմնական տեսակետերը, ապա ավարտեք հանդիպումը:

· Փորձեք ձեռք բերել հանձնառություն: Խնդրեք ընտրված պաշտոնյային կամ քաղաքականություն ստեղծողին անել ինչ-որ հատուկ բան՝ Ձեր հարցին աջակցություն ցուցաբերելու համար: 
Ընտրված պաշտոնյայի հետ հանդիպումից հետո
· Գրեք շնորհակալական նամակ և հաստատեք ցանկացած խոստում, որը ընտրված պաշտոնյան տվեց հանդիպման ժամանակ:
· Եթե կային հարցումներ՝ լրացուցիչ տեղեկությունների համար, համոզվեք, որ դուք տրամադրում եք այդ տեղեկատվությունը:
· Արձանագրեք հանդիպման ժամանակ Ձեր ասածները Ձեր կազմակերպության թղթապանակում, հատկապես, եթե ընտրված պաշտոնյան որևէ պարտավորություն է ստանձնել Ձեր խմբի հանդեպ: Այս գրառումները կարող են օգտակար լինել՝ պատրաստվելու Ձեր հետագա հանդիպումներին, ստիպելու ընտրված պաշտոնյային մնալ իր իսկ նշած դիրքորոշմանը, ինչպես նաև հետևելու այլ ընտրված պաշտոնյաների դիրքորոշումը տվյալ հարցի վերաբերյալ:
5. Հեռախոսազանգեր և տեքստային հաղորդագրություններ


Հեռախոսազանգերը կամ տեքստային հաղորդագրություններ, որոնք ուղղակիորեն ուղարկվում են ընտրված պաշտոնյաներին, կարող են լինել հզոր շահերի պաշտպանություն գործիքներ, հատկապես նախքան քվեարկությունը: Տաս կամ քսան հաղորդագրությունները իսկապես կարող են ազդեցություն ունենալ: Հեռախոսազանգերը այն մարկանց կողմից, ովքեր անձամբ ճանաչում են ընտրված պաշտոնյային, կարող են լինել չափազանց ազդեցիկ:
Դուք պետք է թողնեք շատ կարճ հաղորդագրություն (մոտ երկու նախադասություն): Մեկ նախադասությամբ դուք պետք է բացատրեք Ձեր գործողությունը, իսկ երկրորդ նախադասությունը պետք է բացատրի, թե ինչու՞ եք ցանկանում: Եթե դուք չեք կարող կապ հաստատել ընտրված պաշտոնյայի հետ, խոսեք իր աշխատակցի հետ: 
6. Լրատվամիջոցների հետ աշխատանք

Մամլո հաղորդագրությունները օգնում են ստեղծել մի այնպիսի միջավայր, որը ճնշում է գործադրում ընտրված պաշտոնյաների վրա և նրանց ստիպում է գործել: Բոլոր ընտրված պաշտոնյաները շատ զգայուն են ԶԼՄ-ների լուսաբանման հանդեպ, հատկապես իրենց բնակավայրերում: 
Լավ մամլո հաղորդագրությունը պետք է լինի կարճ, իսկ առավել կարևոր տեղեկատվությունը պետք է  նշված լինի առաջին պարբերությունում: Մամլո հաղորդագրությունը, որքան հնարավոր է, պետք է ունենա դրական ուղերձ:
Լրատվամիջոցներին ուղարկեք միայն արժանի և ամբողջությամբ ճշգրիտ լուրեր: Մամուլը սիրում է լավ մեջբերումներ, այնպես որ, որքան կարճ, հիշարժան և հստակ հաղորդագրություններ դուք անեք, այնքան հավանական է, որ մամուլը հարցնի Ձեր մեկնաբանությունների վերաբերյալ, երբ Ձեր խնդիրը հայտնվի նորություններում:
Ձեր կազմակերպությունը պետք է ընտրի մեկ կամ երկու անձանց, ովքեր պատասխանատու են խոսել ԶԼՄ-ների հետ: Դա հնարավորություն կտա Ձեր կազմակերպությանը խոսել մեկ ձայնով:
7. Նամակներ խմբագրին

Խմբագրին ուղղված նամակները երբեմն կարող են օգտակար լինել: Ստուգեք թերթի/լրագրի կանոնները, սակայն, ընդհանուր առմամբ՝
· Նամակը կարճ շարադրեք (150-250 բառ):
· Նշեք Ձեր նամակի բուն պատճառը առաջին իսկ նախադասության մեջ:
·  Սահմանափակեք բովանդակությունը մեկ կամ երկու առանցքային կետերում: 
· Ասեք, թե ինչու՞ է դա կարևոր, նկարագրեք կարիքը (խնդիրը), նշեք, թե ի՞նչ պետք է արվի և խնդրեք նրանց, ովքեր դիրք ու պաշտոն ունեն  դա իրականացնել:
· Ներառեք Ձեր անունը, հասցեն ու հեռախոսահամարը:
8. Երթեր/հանրահավաքներ/ցույցեր

Երթերը, հանրահավաքները և ցույցերը կարող են լինել հասարակության լայնածավալ աջակցության ուժեղ արտահայտություն: Այնուամենայնիվ, դրանք կարող են նաև որոշ քաղաքական գործիչների նյարդայնացնել՝ Ձեր խնդիրը սատարելու հարցում: Ցույցերը պետք է օգտագործվեն ուշադիր կերպով և պետք է ամբողջությամբ աջակցություն ստանան Ձեր անդամակիցների կողմից՝ նախքան առաջ գնալը:
9. Ստորագրահավաքներ (խնդրագրեր) 
Խնդրագրերը, որոնք ունեն ուժեղ աջակցություն ձեր գործի համար, կարող են լինել շատ արդյունավետ: Անհրաժեշտ ստորագրությունների քանակը կարող է լինել տարբեր: Օրինակ, վարչապետին ուղղված մի խնդրագիրը՝ հաշմանդամություն ունեցող անձանց համար նախապես պատվիրված տեղերի համար, կարող է պահանջել ավելի քան 1000 ստորագրություն, բայց մեկ այլ խնդրագիր, որն ուղղված է տեղական մակարդակով պաշտոնյայի, կարող է պահանջել ընդամենը 400 ստորագրություն: Սա ժամանակատար մարտավարություն է, բայց այն կարող է օգտակար լինել: Եթե ոչ բավարար ստորագրություններ են հավաքվում, Ձեր խումբը միշտ կարող է փոխել մարտավարությունը:
10. Հրավիրել ընտրված պաշտոնյային միջոցառման կամ այցելության 
Կազմակերպեք միջոցառում և հրավիրեք այն ընտրված պաշտոնյաներին, որոնց աջակցությունը դուք ակնկալում եք ստանալ: Դուք կարող եք նրանց խոսելու հիանալի/արժեքավոր հնարավորություն տալ, և դա կարող է օգնել ստանալու նրանց աջակցությունը: Կամ հրավիրեք ընտրված պաշտոնյային կամ մի խումբ անձանց մի վայր, ովքեր կտանեն այն ուղերձը, որը դուք ցանկանում եք ուղարկել, օրինակ, այցելություն հաշմանդամություն ունեցող անձանց/հաշմանդամահեն կազմակերպություն իրենց տարածքում:
11. Հարցեր տալ հարցուպատասխանի ժամանակ (խորհրդարանում)

Հարցուպատասխանի ժամանակը (երբեմն կոչվում հարցուպատասխանի ժամ) խորհրդարանում տեղի է ունենում այն ժամանակ, երբ խորհրդարանի անդամները հարցեր են ուղղում կառավարության նախարարներին (ներառյալ վարչապետին), որոց նրանք պարտավոր են պատասխանել: Դուք պետք է ջատագովեք պատգամավորի հետ, որպեսզի  նա հարց առաջադրի Ձեր խնդրի վերաբերյալ: Օրինակ, դուք կարող եք ասել ԱԺ պատգամավորին հարց տալ, թե ինչու՞ կառավարությունը չի գործել համապատասխան  օրենսդրության մասով:
12. Պ աշտոնական ելույթ
Հնարավորության դեպքում, Ձեր խումբը պետք է փորձ անի, որ խորհրդարանական հանձնաժողովի լսումների ժամանակ Ձեր փորձագետին հրավիրեն ելույթ ունենալու Ձեր խնդրի վերաբերյալ: Ելույթը կարող է օգնել Ձեզ դառնալ իրավասու մարմին այդ հարցի առնչությամբ և Ձեր կազմակերպությունը կդարձնի ավելի հայտնի հանձնաժողովի անդամների շրջանում:
Եթե դուք ցանկանում եք ելույթ ունենալ և չունեք հրավերք հանձնաժողովի կողմից, դիմեք հանձնաժողովի աշխատակիցներին կամ նախագահին՝ խնդրելով ինչ-որ բան անել:  Երբեմն դուք պետք է խնդրեք պատգամավորին կապ հաստատել հանձնաժողովի նախագահի հետ Ձեր անունից և ապահովել հրավերք: Դուք պետք է պատրաստեք Ձեր ելույթի երկար տարբերակը՝ հանձնաժողովի արձանագրությունների համար, և կարճ տարբերակը՝ ներկայացնելու հանձնաժողովի անդամներին Ձեր զեկույցի ընթացքում: 
Եթե խորհրդարանական հանձնաժողովի լսումները գաղտնի են Ձեր երկրում, Ձեր խումբը պետք է աշխատի այլ կազմակերպությունների հետ՝ փոխելու խորհրդարանական ընթացակարգային կանոնները, որպեսզի հասարակությունը ևս կարողանա մասնակցել և ելույթ ունենալ լսումների ժամանակ: Սա ժողովրդավարական գործընթացների թափանցիկության կարևոր բաղադրիչ է: 
13. Օրենսդրության մշակում
Օգտակար կլինի, որ Ձեր խմբի անդամները կամ դաշնակիցները, ցանկալի է՝ իրավաբանները, վերապատրաստվեն օրենսդրության մշակման վերաբերյալ:
Շատ երկրներում օրենսդրության մշակումը չի արվում երկրի կառավարությունից դուրս, բայց այն պետք է ներառվի հաշմանդամահեն կազմակերպությունների սահմանված հմտությունների շարքում: Կառավարությունը հաճախ չի արձագանքի Ձեր կազմակերպության փորձերին՝ օրինագիծը մշակելու հարցում, ուստի շատ կարևոր է, որպեսզի դուք ինքներդ կարողանանք դա անել: 
Պատգամավորները կարող են ներկայացնել օրինագիծը որպես մասնավոր անհատական օրինագիծ: Նաև օգտակար է ունենալ օրինագիծ, եթե հանձնաժողովը պատրաստ է անցկացնել լսումներ թեմայի վերաբերյալ, նույնիսկ առանց պաշտոնական օրինագծի: Օրինագիծ ունենալը նաև կօգնի, որ պատգամավորներն ու այլ որոշում կայացնողները լրջորեն վերաբերվեն Ձեր կազմակերպությանը:
Այս ռեսուրսը վերցված է Ընտրական համակարգերի միջազգային հիմնադրամի Լոբբինգի վերապատրաստման ձեռնարկից:
